
Rezime/Abstract

Bosna i Hercegovina je zemlja sa veoma složenim historijskim, političkim, socijalnim, ekonomskim i kulturnim
karakteristikama koje su imale snažan uticaj na njen demografski razvoj. Zbog veoma složenih demografskih procesa, pada
nataliteta i prirodnog priraštaja te povećanja mortaliteta kao i visokim negativnim saldom migracija Bosna i Hercegovina
se suočava sa problemom starenja stanovništva i pokazuje tendenciju prirodnog kretanja stanovništva prema nultoj razini.
Mnogo država u Evrope i svijeta susreće se sa istim ili sličnim problemom. Za rješavanje takvih problema pribjegava se
primjeni populacijske politike koja predstavlja sistem mjera i akcija pomoću kojih se djeluje na demografske procese, a
posebno na prirodno i mehaničko kretanje stanovništva. Evidentirani su različiti tipovi populacijske politike (ekspanzivna,
restriktivna, redistributivna i eugenička populacijska politika) koje se provode u više različitih zemalja svijeta (Francuskoj,
Švedskoj, Mađarskoj, Rumuniji, Bugarskoj, Hrvatskoj, Kini, Indiji, itd.). Bosna i Hercegovina se susreće sa brojnim
demografskim promjenama koje su uslovljene mnogobrojnim faktorima od kojh su najvažniji biološki, ekonomski, politički,
socijalni, psihološki i dr. U Bosni i Hercegovini došlo je, kao što smo i napomenuli, do pada nataliteta i prirodnog priraštaja
a zbog toga dolazi i do promjena u drugim strukturama bosanskohercegovačkog stanovništva (dobnoj, polnoj, ekonomskoj,
etničkoj, obrazovnoj i dr. strukturi). Negativne tendencije prirodnog i mehaničkog kretanja bosanskohercegovačkog
stanovništva u budućnosti bi se mogle negativno odraziti na reprodukciju stanovništva Bosne i Hercegovine. Stoga je
potrebno na nivou čitavog društva osmisliti adekvatne mjere i akcije kako bi se demografski procesi usmjerili u željenom
pravcu, odnosno potrebno je sprovoditi odgovarajuću populacijsku politiku. Bosna i Hercegovina još uvijek nema
populacijsku politiku koja se provodi na nivou države, postoje samo neki sporadični pokušaji putem Zakona o radu, Zakona
o socijalnoj zaštiti i sličnih zakona koji u manjoj mjeri doprinose pozitivnim demografskim kretnjima. Međutim, u
budućnosti populacijskoj politici trebalo bi se posvetiti više pažnje, te osmisliti program ili strategiju budućeg
demogeografskog razvoja Bosne i Hercegovine.

